
   ՀՀ ՊԵՏԱԿԱՆ ԿԱՌԱՎԱՐՄԱՆ ՄԱՐՄԻՆՆԵՐԻՆ
ԵՐԵՎԱՆԻ ՔԱՂԱՔԱՊԵՏԱՐԱՆԻՆ


Հարգելի գործընկերներ
	Գնումների մասին ՀՀ օրենսդրության համաձայն 2020 թվականին նախատեսվում է 2014 և 2017 թվականներին գնումների համակարգողի որակավորում ստացած անձանց համար կազմակերպել պարտադիր շարունակական մասնագիտական վերապատրաստման դասընթացներ:
	Հիմք ընդունելով ՀՀ կառավարության 29/06/2017թ. թիվ 759-Ն որոշմամբ հաստատված «Գնումների համակարգողների որակավորման շնորհման և նրանց շարունակական մասնագիտական վերապատրաստման» կարգի պահանջները՝ դասընթացների մասնակիցների խմբերը և անցկացման ժամանակացույցերը կազմելու նպատակով անհրաժեշտ է մինչև սույն թվականի մարտի 1-ը ՀՀ ֆինանսների նախարարություն ներկայացնել 2014 և 2017 թվականներին գնումների համակարգողի որակավորում ստացած՝ մարմնի աշխատակազմի, մարմնի ենթակա պետական ոչ առևտրային և պետության հիսուն տոկոսից ավելի բաժնեմաս ունեցող առևտրային կազմակերպության աշխատակից հանդիսացող անձանց տվյալները` ստորև ներկայացված ձևին համապատասխան: 
Այն անձինք, որոնք չեն դիմի հերթական շարունակական մասնագիտական վերապատրաստման դասընթացի խմբերում ընդգրկվելու համար, կամ կդիմեն, բայց չեն մասնակցի հերթական շարունակական մասնագիտական վերապատրաստման դասընթացին, կամ հաջողությամբ չեն ավարտի այն, կզրկվեն որակավորումից և իրավասու չեն լինի իրականացնել գնումների մասին ՀՀ օրենսդրությամբ գնումների համակարգողների համար նախատեսված լիազորությունները:
	Միաժամանակ հայտնում ենք, որ 2014 և 2017 թվականներին գնումների համակարգողի որակավորում ստացած անձանց ցուցակը հրապարակված է www.gnumner.am հասցեով գործող ինտերնետային կայքում հետևյալ հղումով` http://gnumner.am/hy/page/gnumneri_hamakargoghneri_vorakavorum1/: 
Խնդրում ենք սույն գրության պատճենը տրամադրել Ձեր համակարգում գործող ՊՈԱԿ-ներին (ՀՈԱԿ-ներին) և ՓԲԸ-ներին:
ՀՀ մարզպետարաններին խնդրում ենք սույն գրության պատճենը տրամադրել նաև մարզի վարչական սահմաններում գտնվող տեղական ինքնակառավարման մարմիններին՝ վերջիններիս խնդրելով նաև սույն գրության պատճենը տրամադրել իրենց համակարգում գործող ՀՈԱԿ-ներին և ՓԲԸ-ներին:      

	Պատվիրատուի անվանումը
	Գնումների համակարգողի

	
	անունը, ազգանունը
	պաշտոնը
	հեռախոսահամարը
	պաշտոնական էլեկտրոնային փոստի հասցեն
	հանրային ծառայությունների համարանիշը

